
34 Ja Petrus sunji celki: Æneas, Jesus Kristus du diervasen dakka, čuoǯǯel, ješ lače vuollasad, ja dallanaǥa son čuoǯǯeli.

35 Ja buokak, guđek Lyddast ja Saronest assamen legje, oidne su, ja hærra guvllui si ječaidæsek jorggalegje.

36 Mutto mattajægje-nisson læi Joppest, gæn nabma Tabitha læi, — mi čilggijuvvum mafsa Dorkas, — rigges læi buorre daǥoidi ja addaldaǥaidi, maid son addi.

37 Mutto dappatuvui dainanaǥa beivin, atte son buoccaji ja jami; de si bassalegje su, ja bigje su sali.

38 Mutto go Lydda lakka læi Joppe, de vuolgategje mattajægjek, go si gulle Petrus dast, guoft olbmaid su lusa, ja rokkadalle sust agjankættai sin lusa boattet.

39 Mutto Petrus čuoǯǯeli, ja sodnuin manai, ja go dokko bođi, de si dolvvu su bajas sala sisa; ja buok læskak su birra čuǯǯu, ja čirru, ja sunji daid gavtid ja biftasid čajetegje, maid dat Dorkas dakkam læi dam boddo go son sin lut læi.

40  Mutto Petrus buokaid olgus gočoi, manai čibbides ala, ja rokkadallai; ja jorgeti ječas rubmaš bællai, ja celki: Tabitha, bagjan! mutto son čalmides ravasti, ja go Petrus oini, likai son bajas ja čokkani.

41 Mutto Petrus sunji gieđa addi ja čuoǯǯaldatti su; ja basid ja læskaid son ravkai, ja su ællen čuoǯastatti.

42 Mutto dat diettevassi šaddai obba Joppe

